
ASPEKTI I REFLEKSIJE ZAVICAJA

Vi$eznac¢na su i prijatna, ponekada i bolna, sje¢anja vezana za ZAVICA], drustveni
i prirodni milje prema kojem niko nije ravnodusan. Zavicaj se voli, Cesto pominje, o
njemu piSe i uzdiSe - piSu se romani i price, pjevaju pjesme.

Prvobitni /iskonski/ ZAVICAJ, u teorijama u¢enjaka, posebno filozofa, sociologa i
histori€ara, ima posebno znacenje. Mnogi od njih tvrde da je to doba u kojem su ljudi
op¢ili sa prirodom - u vremenima bez privatne svojine i bilo kakve drustvene podjele
rada. Od prirode su uzimali ono $to im je ona, sama po sebi, nudila, koristeéi njene
blagodati, zahvaljujuéi kojima su opstajali i razvijali se.

0d tada do danas, s pocetka nastanka privatne svojine, covjek i drustvo su prosli
kroz epohe, stolje¢a i godine u kojima su brusili blagodati prirode, prilagodavali ih
svojim potrebama i interesima. Tako je stvaran duboki jaz izmedu klasa i slojeva,
vlasnika i najamnika, bogatih i siromasnih, privilegiranih i podredenih.

Otuda i zahtjev potlacenih i izvjesnog broja umnih - socijaliziranih i
humaniziranih pojedinaca i grupa o POVRATKU ZAVICAJU, o savremenom Zivotu
zasnovanom na socijalnoj pravdi i ljudskim slobodama, univerzalnoj podjeli rada i
koristenju prirodnih i ekonomskih bogatstava u ZAJEDNICI ljudi bez eksploatacije
Covjeka i prirode - u procesu Zivota i rada koji ¢e, definitivno, oplemenjivati i covjeka i
drustvo i njihovu planetu ZEMLJU uéiniti opéim dobrom - ZAVICAJEM svih ljudi /?/. To
je ideal kojemu mnogi teze, ali se mo¢nici, vlasnici ve¢ine materijalnih dobara, tome
snazno suprotstavljaju...

Zavicaj je naSa kuca i svojta sa kojom smo Zivjeli i Zivimo; naSa mladalac¢ka
druzina i komsSiluk; sokak, zaselak i selo; ulica i grad; regija i drZzava u kojoj smo rodeni.
To je melem naSe duse, milje u kojem smo vicni, di¢ni i ponositi, posebno u vrijeme kada
se fizi¢ki udaljimo od tog prvobitnog koncentricnog Zivotnog kruga kojeg smo upoznali,
pa se nostalgi¢no prisjecamo onih kojih viSe nema, zatim drugarica i drugova iz ranog
djetinjstva, vocki koje smo brali /i krali/ i s uzivanjem jeli, izvord sa kojih smo nosili
vodu, igara koje su nam pricinjavale neizmjerno zadovoljstvo. Uz to, sje¢amo se i onih
tuznih i teskih trenutaka Zivota koji nas nisu zaobisli...

ZAVICA] ¢ine ljudi, prostor i vrijeme, koji Branko Copi¢ ne bi dao ni za kakve
novce. To je Brankovo zlatno doba /.../, pribjeZiste nepovratno.

Spionica - zavi¢aj koji se pamti

Spionica Srednja /zaselak Kula/ je moj zavicaj, iako tu nisam roden. Naime, roden
sam u Gracanici koju kao zavi¢aj ne pamtim, a odrastao u Spionici i tu Zivio do
punoljetstva. Moj prvi koncentri¢ni Zivotni krug Cine roditelji, nena /oCeva mati/, braca,
sestre i rodaci koje sam cesce vidao; vrSnjaci sa kojima sam se druzio; ku¢a, mutvak,
magaza i pcelinjak; kruSka SARAJKA, izvor Draguljevac, njiva Odajica i rjecica
Mostanica. Kasnije se taj krug Sirio na osobe koje sam upoznavao, prostore kojima sam
se kretao.

Kula je bila oaza koja je izazivala poStovanje i divljenje ljudi iz okruZenja. Snazan
utisak ostavljali su rodaci koji su svake godine ljeti dolazili i kod nas boravili po
nekoliko dana. Zahvaljuju¢i njima, na tom prostoru moglo se vidjeti i cuti mnogo toga
$to nama, u vrijeme bez elektrine energije, nije bilo dostupno.

Vrijeme ljetnih raspusta /i godi$njih odmora/ bilo je zabavno, zanimljivo i
atraktivno. Tranzistor i gramofon na rucno navijanje, informacije koje smo slusalj,
prenosi utakmica, emisije narodnih i zabavnih pjesama, ucinili su da Kula, pedesetih
godina proslog stoljeca, za sve nas Ciji su vidici bili sku¢eni, bude centar naseg malog
svijeta.

O tom zlatnom dobu i pribjeZisStu nepovratnom pisao sam u knjizi Pamdenje
vremena, ljudi i dogadaja, a ovom prilikom ¢u nesto reéi o nekim dogadajima koji
karakterisu i odslikavaju vrijeme, prostor i nacin zivota koji se od tada do danas uveliko
izmijenio.

Susret s vukovima

Otac je imao i svoj posjed koji se nije uklapao u na$ zavicajni milje, udaljen 5-6
kilometara od nase kuée. Velika brezuljkasta njiva, blize Doborovcima nego Spionici
Srednjoj, zvala se Pilipovina. Na njivi su ranije zasadena brojna stabla sljive madarice
koja su, svake godine, davala dobar rod od Cega se pravio pekmez, pekla rakija i susile
Sljive - u pushnici /susnici/ koja je za tu namjenu napravljena.

Neke godine, u prvoj polovini pedesetih proslog stoljeca, otisli smo u Pilipovinu
da beremo $ljive. Rod je bio kao rijetko kada. Pored uku¢ana, sa nama su posli i beraci
iz komsSiluka koji su te i druge poslove obavljali za utvrdenu naknadu. U tom drustvu
sam obavljao neke poslove, uglavnom donosio vodu sa izvora koji se nalazio s pocetka
Sume koja je granicila sa naSom njivom. Trebalo je si¢i stotinjak metara nizbrdicom do
izvora koji je u svako doba godine obilovao velikim koli¢cinama vode.

Bio je topao ljetni dan Sto je iziskivalo velike kolic¢ine pitke hladne vode koja se
brzo zagrijavala u hladovini ispod stabla velike kruSke. Otac me pozvao, dao mi dvije
male posude i pokazao pravac do izvora. Na dvadesetak metara do cilja ugledao sam
izvor pored kojeg je bio i pio vodu neuobicajeno veliki pas. Takvog i tolikog nikada
nisam vidio. Nekoliko metara od izvora, po Sumskog lis¢u su se valjale dvije istorodne

zZivotinje. Nepomicno sam promatrao, a Zivotinje kao da me nisu primjecivale. Kada sam
pazljivije pogledao, nedaleko od njih spazio sam koZicu, glavu i kostur pojedene ovce.

[ dalje sam stajao kao ukopan na istom mjestu sa pogledom uperenim na izvor i
neocekivane pridoslice. Ni pomisljao nisam da su to vukovi koji su obilato objedovali i
hladnom izvorskom vodom gasili Zed. Nakon izvjesnog vremena, Zivotinje su otiSle i
nestale u Sumi, a ja sam prisao izvoru, sacekao da voda jos otecCe, nasuo posude i ponio
ih beracima sljiva.

Kada sam stigao, otac me ukorio za nepotrebno zadrzavanje. Sa ushi¢enjem sam
mu rekao o ¢emu je rijeC. Otac i svi drugi beraci su krenuli ka izvoru. Kada su stigli i
vidjeli ostatke pojedene ovce, bili su zaprepasSteni tim prizorom. Gledali su me
zabrinuto i obasipali pitanjima, sa posebno naglaSenim pitanjem: Znas li, bolan ne bio,
da su to bili kujrakovi?! Naivno sam slegao ramenima i rekao: Ja sam mislio da su to
velike ¢uke /psi/ koji su pojeli ovcu i dosli da se napiju vode.

Istog dana sreli smo i Covjeka koji je tragao za izgubljenom ovcom. Nakon kraceg
razgovora, otac je sa njim otiSao do izvora, a mi smo nastavili berbu madarice od koje
se te godine pekla rakija Sijivovica, pravio pekmez i osusile velike koli¢ine $ljiva.

Oskudica

Ta godina u narodu je poznata kao gladna godina, a uzrokovana je velikom susom
prethodne 1951. godine. Najveéi problem pretstavljala je oskudica pSenice i kukuruza,
tako da je krompir postao glavni prehrambeni proizvod. Nas bosanskohercegovacki
nacin ishrane i stoljetne navike nisu se lako tome prilagodavale. /NaSe domacinstvo, i
pored oskudice, bilo je bolje snabdjeveno od vecine drugih u selu./ Bilo je mesa,
mlije¢nih proizvoda, krompira i meda, ali pSenice i kukuruza nedovoljno. Zbog toga nas
je otac, to sam pominjao i u prethodnoj knjizi, za izvjesno vrijeme pretplatio na
odgovarajuce koli¢ine hljeba koje smo, kasnije, kada je nestalo pSenice i kukuruza,
svakodnevno donosili iz pekare oCevog prijatelja.

Dok je bilo pSenice i kukuruza, i$li bismo u vodenicu, zvanu Siran, koja se nalazila
na prostoru lijeve obale rijeke Tinje. Otac bi na meljaju nosio dvadesetak kilograma
kukuruza, stariji brat Ibrahim / Ibro/ desetak kilograma pSenice. [Sao sam s njima iz
radoznalosti, bez nekih obaveza.

U vrijeme dok su se kukuruz i pSenica mljeli, sa bratom sam obilazio znamenitosti,
u prvom redu usku ¢upriju preko rijeke Tinje i rijetke ribolovce, iS¢ekujuéi prolazak
teretnih i putni¢kih vozova prugom Brcko - Banovi¢i. Po povratku bih se divio
vodenicaru koji je uskladivao /ubrzavao, ili usporavao/ protok zrnevlja pod vodenicki
kamen, ponekada docekivao brasno koje je sipalo u sanduk i trljao ga rukama da
provjeri kvalitet meljaje. Kada bi meljaja bila pri kraju, u koS bi sasuo drugu vrecu, a
metlom pomeo ostatak brasna u dio sanduka i odatle lopaticom ubacivao u vrec¢u kojoj
je to pripadalo.

Kada su nasSe Zitarice samljevene, vodenicar je izaSao napolje i zaprekom
zaustavio protok vode u badanj koji je pokretao vodenicki kamen. Ocito je da je toga
trenutka nestalo Zitarica za mljevenje.

Stari vodenicar je smotao cigaretu koju je okvasio jezikom i palio posebnim,
veoma zanimljivim priborom: metalni masat, kremen - kamen i trud /zapaljiva
materija od osuSene gljive koja raste na stablima drveca/. Otac je ponudio Sibicuy, Sto je
vodenicar, s osmijehom na licu, odbio i nastavio da kreSe masatom po kremen- kamenu
uz koji je prislonjen dobro osusSeni i rastreseni trud. Upornost se isplatila, cigarete su
zapaljene /jedna iskrom i trudom, druga - ve¢ zapaljenom/. Tada je krenuo zanimljiv
razgovor ljudi koji su se dugo poznavali.

Otac je osjetio trenutak i ustao, zahvalio se vodenicaru, uprtio vrecu sa
kukuruzom, brat sa pSenicom. Za njima sam skakutao, recitovao i pjevao poznate
pjesme koje sam naucio u prvom i drugom razredu osnovne skole. Brat se okretao
prema meni, ljutito me ¢utkao i traZio pomoc¢ koja nije izostala u nekoliko kracih etapa
puta.

Kada smo prolazili pored male troSne kuce, uz koju su strsili joS tro$niji vanjski
klozet i kokoSinjac, iz kuce je izasla sredovjecna Zena sa posudom /¢éasom/ u koju je
moglo stati 2-3 litra vode. TuZnim i moleéivim glasom obratila se naSem ocu, trazeci
¢asu kukuruznog brasna. Suznih ociju, placljivim govorom dala nam je do znanja da ona
i njenih dvoje djece, izuzev krompira, danima nisu nista jeli.

Otac, koji je bio humanista i veoma osjec¢ajan covjek, spustio je vrecu i do vrha
napunio posudu kukuruznim brasnom. Rijeci zahvalnosti siromasne Zene / bez muza/
izgovorene su emotivno i iskreno, uz obecanje da ¢e to ona vratiti, ili svojim radom
oduZiti...

Nakon izvjesnog vremena smo ponovo otisli u vodenicu koja trenutno nije mljela,
pa smo pomislili da je rije¢ o nekom kvaru. Vodenicar nas je obavijestio da je samljeo
ono $to mu je u toku dana doneseno. Nasuo je u koS kukuruz kojeg smo donijeli i
pokrenuo vodenicki to¢ak /i kamen/. Brat i ja smo presli preko ¢uprije da desnu obalu
rijeke Tinje i promatrali, prvo putnicki, pa onda teretni voz koji su prosli prugom
nedaleko od vodenice. Otac i vodenicar su iznalazili brojne teme o kojima su
razgovarali...

Povratak kuc¢i bio je kao i svaki drugi. Prolaznici su nas pozdravljali, poneki od
njih zastajali i sa ocem razgovarali. Bila je to prilika za kra¢i odmor tokom kojeg bi se
ispusila po jedna, nekada i viSe cigareta.

Kada smo prolazili pored kuée one siromasne Zene, otac je zastao i pozdravio je
dok je ¢ucala, gledala ispred sebe i kao nesto radila pored kuce. Ustala je, tihim glasom
otpozdravila, a pod nogama se ukuzala ona ista posuda koju je pokusSavala uciniti
nevidljivom. Otac ju je pozvao i prepunio joj ¢asu kukuruznim brasnom. Zena je
zaplakala, izgovorila nekoliko recenica neizmjerne zahvalnosti i usla u kuéu. Nakon
nekoliko dana dosla je naSoj ku¢i i nudila svoju radnu snagu, koju je otac odbio, kasnije
prihvatio i to pristojno platio...

Kruska Sarajka

Stoljetna kruska SARAJKA,
pod njom je naSa MAJKA.
Sivi gramofon, pjesma stara,
ozarena lica, Stimung se stvara.

Na kruski plodovi zriju,
krtice zemlju riju.
Na meraji pjevaju momci,
pod SARAJKU stizu lovci.

[z lova se vracaju,
pod SARAJKOM odmaraju.
Cim OTAC pod krusku Kkroci,
rakija Sljiva se toCi.

Sto metara od SARAJKE,
DRAGULJEVAC - voda iz bajke.
Voda za pice, bolje nema,
na njoj se kafa i ruc¢ak sprema.

Na SARAJKI rojevi pcela,
sa njima fauna cijela:
Bumbari, leptiri i ptice,
strsljenovi i vjeverice.

Nema vise takve bajke,
mladosti, OCA i nase MAJKE.
Sto ljeta vjetrova i kiSe,
SARAJKE kru$ke nema vise.

Na pitanje, posto bih dao uspomene iz ZAVICAJA, odgovor je:

Uspomene iz mo ZAVICAJA,
Spionice, moga rodnog kraja,
ni po koju cijenu ne bih dao,
bez njih ja bih siromah ostao.

Pored Spionice, sredine moga $ireg zavi¢aja su: Kiseljak kod Tuzle gdje sam Zivio
godinu dana i odatle pohadao cetvrti razred Uciteljske Skole u Tuzli, zatim Srnice kod
Gradacca / zivio i radio godinu dana/, Poljice Donje / Zivio i radio deset godina /,
Prokosovi¢i / Zivio deset, radio dvije godine/, Lukavac Grad i Tuzla. U Lukavcu Zivim
od 1986. godine i tu sam radio do 1994, a u Tuzli od 1994. do kraja 2007. godine.

U svim ovim mjestima stekao sam veliki broj dragih prijatelja, Cestitih i
plemenitih ljudi. O uspomenama iz tih sredina - vremenu, ljudima i dogadajima, mogao
bih napisati viSe stotina stranica jezgrovitog sadrzaja, posebno o ljudima sa kojima sam
se druzio i dogadajima u kojima sam bio neposredni sudionik. Sa manjim izuzecima,
bila su to iskrena druZenja, bez predrasuda i granica. I ne samo druZenja...

Kada me neko danas upita odakle sam, moj odgovor je da sam iz Lukavca u kojem
zivim skoro pedeset godina.

